
A.L. 64 tal-2014

ATT LI JIRREGOLA FONDI SPEĊJALI
(KAP. 450)

Regolamenti tal-2014 dwar Drittijiet għal Fondi Speċjali

BIS-SAĦĦA tas-setgħat mogħtija bil-paragrafu (b) tas-
subartikolu (1) tal-artikolu 50 tal-Att li jirregola Fondi Speċjali, il-
Ministru għall-Finanzi, fuq il-parir tal-Awtorità għas-Servizzi
Finanzjarji ta’ Malta, għamel ir-regolamenti li ġejjin:-

Titolu u bidu fis-
seħħ.

1. (1) It-titolu ta’ dawn ir-regolamenti hu r-Regolamenti
tal-2014 dwar Drittijiet għal Fondi Speċjali.

(2) Dawn ir-regolamenti għandhom jitqiesu li bdew iseħħu fl-
1 ta’ Jannar 2014, u għandhom ikunu japplikaw għal drittijiet li jkunu
dovuti f’dik id-data jew wara.

A.L. 367 tal-
2003.

(3) Ebda ħaġa f’dawn ir-regolamenti m’għandha titqies li
tolqot ir-responsabbiltà għall-ħlas ta’ drittijiet dovuti taħt ir-
Regolamenti dwar Fondi Speċjali (Drittijiet ta’ Reġistrazzjoni) qabel
il-bidu fis-seħħ ta’ dawn ir-regolamenti.

Tifsir.
Kap. 450.

2. Kull riferenza f’dawn ir-regolamenti għal "l-Att" hija
riferenza għall-Att li jirregola Fondi Speċjali, u kliem u frażijiet
użati f’dawn ir-regolamenti li jintużaw ukoll fl-Att iżda li
m’humiex imfissra hawnhekk għandu jkollhom l-istess tifsira
bħal m’għandhom fl-Att.

Ħlas ta’ drittijiet 
għal 
applikazzjoni u 
għal sorveljanza 
ta’ kull sena.

3. Għandhom jitħallsu lill-Awtorità minn persuna jew korp
jew skema:

(a) meta tiġi ppreżentata applikazzjoni għall-għoti ta’
reġistrazzjoni, irrispettivament minn jekk l-applikazzjoni
tiġix eventwalment aċċettata jew le, id-dritt għall-
applikazzjoni stabbilit fit-Tieni Kolonna tal-Iskeda;

(b) fid-data tal-għoti ta’ reġistrazzjoni, id-dritt għal
sorveljanza ta’ kull sena stabbilit fit-Tielet Kolonna tal-Iskeda
msemmija;

(ċ) wara dan, ta’ kull sena, mal-anniversarju ta’ dik id-
data li tissemma fil-paragrafu (b), l-istess dritt għal
sorveljanza ta’ kull sena stabbilit fit-Tielet Kolonna tal-Iskeda
msemmija.

Eżenzjoni mill-
ħlas ta’ drittijiet.

4. Persuna li tapplika għand l-Awtorità għar-reġistrazzjoni
bħala Amministratur ta’ Skema għal Min Jirtira jew bħala
Kustodju ta’ Fond għal Min Jirtira u li tikkwalifika għall-proċess
ta’ applikazzjoni mqassar skont direttivi maħruġa mill-Awtorità
taħt l-Att, ma tkunx obbligata għall-ħlas ta’ drittijiet taħt dawn ir-
regolamenti.

Drittijiet li ma 
jitħallsux lura.

5. Ebda dritt minn dawk stabbiliti bħala li huma dovuti skont
dawn ir-regolamenti ma jkun jista’ jitħallas lura jew jitħallas pro rata.

Iħassar ir-
Regolamenti tal-
2003 dwar 
Fondi Speċjali 
(Drittijiet ta’ 
Reġistrazzjoni).
A.L. 367 tal-
2003.

6. Ir-Regolamenti tal-2003 dwar Fondi Speċjali (Drittijiet ta’
Reġistrazzjoni) qegħdin b’dawn jiġu revokati mingħajr preġudizzju
għal kull ħaġa li ssir jew tonqos milli ssir qabel id-dħul fis-seħħ ta’
dawn ir-regolamenti.

SKEDA

(Regolament 3)

L-Ewwel Kolonna It-Tieni Kolonna It-Tielet Kolonna
Dritt għal Applikazzjoni

€
Dritt għal sorveljanza ta’ 

kull sena
€

Skemi għal Min Jirtira 1,500 2,500
Fondi għal Min Jirtira • Fond - 1,600

• Sotto-Fondi (għal
kull sotto-fond) - 450

• Fond - 2,000

• Sotto-Fondi (għal
kull sotto-fond) - 500

Amministratur ta’ Skema 
għal Min Jirtira

1,000 1,397.62

Amministratur ta’ 
Skema għal Min Jirtira

- li ma jkollux 
kustodja tal-assi

- li jkollu kustodja 
tal-assi

1,000

2,000

3,000

4,000

Managers tal-Assi

- Bażati lokalment

- Bażati Barra minn 
Malta

Xejn

300

Xejn

700

Kustodji ta’ Fondi għal 
Min Jirtira

2,000 4,000




